
Preguntámonos isto porque no ano 2023 as persoas con discapacidade 

continúan sendo discriminadas sistematicamente no seu día a día. 

Nas últimas eleccións municipais e xerais varias persoas 

viron negado ou dificultado o seu 

dereito ao voto por existir colexios 

electorais inaccesibles. Por que nos 

teñen que baixar a urna a pé de rúa e non podemos 

votar con normalidade como o resto de persoas? 

Nas numerosas festas e concertos celebrados durante o verán foron 

continuas as dificultades para as persoas con mobilidade reducida: falta 

de plataformas de reserva para garantir a visibilidade e/ou falta de 

control de uso das mesmas,  falta de baños accesibles,... 

E o das praias e piscinas? Como é posible que en lugar de que cada ano 

existan máis sitios accesibles, nin sequera se manteña correctamente o 

estado daquelas praias que si eran accesibles en anos anteriores? 

Todo isto é posible porque os responsables políticos e técnicos non 

empatizan; non se poñen na pel dunha persoa en cadeira de rodas, 

xorda, cega ou con dificultades de comprensión. Non se asume que 

calquera pode chegar a estar nestas situacións dun día para outro. 

En que ano estamos? 

Novas 

Asemblea Xeral 2023 

O sábado día 29 de Abril de 2023 cele-

brouse a XXX Asemblea Xeral da asocia-

ción Amizade, na casa rural Campaniola 

en Campañó. 

A Xunta Directiva presentou a memoria 

de actividades do 2022 explicando as 

actividades realizadas así como a memoria económica na cal se reflexan 

os gastos e ingresos da asociación.  

 

Falouse tamén do programa de actividades para o ano 2023, destacando 

a valoración da continuidade das actividades e servizos prestados. 

 

Despois da aprobación da asamblea ordinaria, propúxose na asamblea 

extraordinaria a nova Xunta Directiva, na cal continua por 4 anos máis a 

maior parte das persoas membros da directiva anterior incorporando a 

César Maquieira como vogal. 

 Por último e non menos impor-

tante, pasamos a desfrutar da 

comida na que máis de 40 per-

soas puidemos compartir as 

nosas experiencias e opinións 

mentres que desfrutabamos da 

música que amenizou o xantar. 

 



O Boletín
 

Páx. 3 www.asociacionamizade.org 

Novas 

Visita á bodega Pazo Cilleiro e comida en Cambados 

O 27 de Maio, as nosas persoas 

socias visitaron o Pazo Cilleiro en 

Ribadumia. Nesta visita puideron 

ver de primeira man o traballo na 

bodega cunha pequena explica-

ción da elaboración do viño e uns 

consellos para catalo. 

Para rematar a visita, o Pazo ofreceu uns pinchos as persoas asistentes e 

así falar distendidamente no entorno. 

Amizade facilitou un autobús para o desprazamento contando con prazas 

para persoas con mobilidade reducida. Posteriormente acercáronse ata 

Cambados, dando un paseo pola zona vella, pasando polos monumentos 

de interés histórico, donde aproveitaron para facer unha paradiña e co-

mer nun restaurante da zona “Pizzeria Italia”.  

Amizade quere agradecer novamente a Ana do Pazo Cilleiro e Dalia da 

Pizzería Italia, pola colaboración e 

implicación con Amizade. Grazas a 

elas puidemos organizar esta saída 

garantindo a accesibilidade a todas 

as persoas socias e unha alternativa 

de lecer diferente nun entorno próxi-

mo e moitas veces descoñecido. 

Novas 

O grupo de Mulleres Diversas da entidade, 

nace no ano 2018 despois de valorar a 

necesidade de  loitar polo empoderamento 

das mulleres, e específicamente, das 

mulleres con discapacidade. 

Trátase dun grupo aberto e dinámico. 

Os últimos debates foron dirixidos á falta de accesibilidade nas probas 

específicas de mamografía e xinecoloxía e obstetricia, non só física senón 

tamen cognitiva, producíndose situacións moi desagradables para as 

mulleres con discapacidade pola falta de formación e, moitas veces, 

empatía por parte dalgúns profesionais sanitarios.  

Tamén se estivo debatindo sobre a falta de accesibilidade nalgunhas 

zonas (sobre todo no rural) para poder facer uso dos bens culturais e/ou 

de ocio por parte das mulleres con mobilidade reducida.  

Por último, tamen estivo presente nas nosas conversas a burocracia 

dixital obrigatoria, a cal merma as posibilidades de persoas con baixos 

recursos, con discapacidade cognitiva e/ou sensorial e persoas maiores, 

na maioría dos casos. 

Se estás interesada en participar, podes contactarnos ao teléfono 687 

969 478 e darémosche máis información sen compromiso.  

Actualmente estanse a levar a cabo reunións presenciais unha vez ao 

mes. 

Grupo Mulleres Diversas 

Novas 

A Asociación Amizade contribuiu, ao igual que outras asociacións como 

Amencer-Aspace, Asseii e Asem Galicia na instalación dun proxecto piloto 

de cambiadores inclusivos en Pontevedra. 

Este cambiador era un proxecto piloto que puideron utilizar ata finais de 

Xuño as persoas con grandes ou complexas necesidades de asistencia 

na hixiene. Contaba con inodoro, lavabo, ducha, padiola axustable e 

sistema de guindastre.  

O espazo tiña uns doce metros cadrados e entre as normas de utilización 

destacaban: facer un bo uso do espazo, ensinar a tarxeta de 

discapacidade e o tempo máximo de 1 hora de utilización. 

O Concello de Pontevedra se comprometeu á instalación dalgún 

cambiador inclusivo na cidade, o que permitiría ser a primeira cidade 

galega e unha das primeiras de España en ter un cambiador inclusivo 

certificado, feito que permitiría mellorar a calidade de vida das persoas 

con discapacidade e a 

diversidade en xeral. 

Este proxecto foi posible grazas 

á Concelleria de Benestar Social 

do Concello Pontevedra da man 

de Cambiadores inclusivos e 

Gaman diversidad e inclusión. 

Inauguración Cambiador inclusivo en Pontevedra 

Xubilación anticipada de persoas con discapacidade 

O Consello de Ministros aprobou un real decreto o 16 de Maio de 2023 

que reduce, para as persoas con discapacidade, os anos de cotización 

esixidos de 15 a 5 dende o diagnóstico da discapacidade. 

As persoas con discapacida-

de con un grao igual ou supe-

rior ao 45% e que cotizasen 

cinco anos coa discapacida-

de recoñecida poderán optar 

á xubilación anticipada a par-

tires do 1 de xuño do 2023. 

Así pois, a idade mínima de xubilación das persoas con un 45% de disca-

pacidade será excepcionalmente a de 56 anos. Se a persoa traballadora 

ten unha discapacidade superior ao 65% podría xubilarse a partires dos 

52 anos. 

Estableceuse un listado sobre as patoloxías que determinan a reducción 

da idade de xubilación, entre elas destacan: discapacidade intelectual, 

esquizofrenia, esclerose múltiple, síndrome de Tourette, acondroplasia, 

lesión medular, paralíse cerebral e trastorno do espectro autista, entre 

outros. 

Así pois, as persoas traballadoras con unha discapacidade recoñecida 

por debaixo do 45% accederán á xubilación na idade ordinaria estableci-

da para cada caso. 

Aínda que parece non ser moi coñecido, existen penas de cárcere por 

utilizar fraudulentamente tarxetas de estacionamento de persoas con 

mobilidade reducida.  

Fíxose eco recentemente un home que falsificou unha tarxeta de 

estacionamiento real incluindo a súa foto e os seus datos. A policía local, 

ao comprobar os datos da mesma viron que non coincidían cos datos 

que constaban no rexistro, polo que o multaron con máis de 700€ de 

multa e 6 meses de cárcere. 

¿Donde se recolle esta pena? 

Según se recolle no artigo 392 do Código Penal, a persoa que falsifique 

calquer documento público, oficial ou mercantil, será castigado con 

penas de cárcere de 6 meses a 3 anos, ademais de ter que pagar unha 

multa diaria de entre 6 a 12 meses. 

Prisión por falsificar tarxetas de estacionamento 

Charlas de sensibilización en colexios 

Amizade continuou levando a cabo as charlas de sensibilización en 

colexios e institutos con experiencias en primeira persoa. Este último 

semestre estivemos no IES de Poio e no CPR 

Daniel Castelao en Vigo.  

Agradecemos nos tiveran en conta para facer 

chegar á xuventude o valor da inclusión  a 

idades tan temperás. 

O trastorno bipolar é unha enfermidade de saúde mental crónica que 

afecta ao menos ao 4% da poboación do mundo e casi 1 millón de per-

soas a padece en España. É unas das enfermidades que causa discapaci-

dade e xira en torno a ela mitos e prexuízos que en moitas ocasións non 

se corresponde coa realidade. 

Esta enfermidade é característica pola presentación de episodios que 

van dende a manía ou hipomanía ata  a depresión. 

 

¿Cales son os síntomas da manía ou hipomanía? 

-Hiperactividade, disminución das horas de sono, aumento da enerxía, 

aumento da sociabilidade, impulso do gasto económico... En casos gra-

ves delirios ou alucinacións. 

¿Como é a depresión? 

-Ansiedade, cansanzo, molestias físicas, perda de ilusión polas cousas, 

aumento das horas de sono… 

 

Estas variacións do estado de ánimo afectan na vida social, familiar, aca-

démica e laboral da persoa que ten a enfermidade, polo cal é imprescin-

dible o tratamento con fármacos. 

Enfermidade mental: Trastorno Bipolar 

Trastorno bipolar 

Trastorno bipolar 

Hai 4 tipos de trastorno bipolar:  

-A ciclotimia caracterízase por variacións leves do estado de ánimo. 

-O trastorno bipolar tipo I pode presentar episodios de manía, hipomanía 

e depresión. 

-O trastorno bipolar tipo II presenta soamente episodios de hipomanía e 

depresión. 

-O trastorno esquizoafectivo aseméllase moito ao bipolar tipo I coa dife-

rencia de que este tipo tamén presenta síntomas psicóticos como aluci-

nacións ou delirios. 

 

 

 

 

 

 

 
 

A causa desta enfermidade é xenética e biolóxica. 

Os factores de risco son, principalmente: deixar de tomar a medicación 

ou tomala de forma incorrecta, consumir alcohol ou outros tóxicos, dormir 

poucas horas, determinados fármacos e o parto tamén poden desenca-

denar novos episodios debido a determinadas sustancias ou cambios 

hormonais. 

Vidas con Capacidade 

Julio Arosa Allariz 

Nesta ocasión queremos falar de Julio, 

socio da entidade dende hai anos e ca-

ra moi coñecida na cidade de Ponteve-

dra. 

Naceu no ano 1962 en Marín (San 

Xulián). Julio conta cómo no momento 

do parto (na casa familiar) tivo que ser 

reanimado xa que as suas constantes 

vitais corrían perigo. Ata que chegou o seu diagnóstico de parálise cere-

bral cando tiña 4 ou 5 anos, non comezou a rehabilitación no centro San 

Rafael.  

Para chegar ata alí a nai de Julio tiñao que levar nos seus brazos andan-

do 2 km ata Marín xa que non dispoñía de cadeira de rodas, despois co-

llía o autobús ata Cangas e un barco ata Vigo, e alí de novo  un autobús e 

o resto do camiño a pé. Dicir que naqueles tempos, ningún destes trans-

portes contaba coa accesibilidade  que hoxe en día conta (ainda que que-

da moito camiño neste senso). 

Como o pai de Julio era mariñeiro tamen asistía a rehabilitación na Casa 

do Mar de Vigo. 

En canto a súa educación, con 5 anos empezou a ir a clases sen escolari-

zar, sendo moi complicado conseguir que fora xa que nesa época  

Vidas con Capacidade 

as persoas con discapacidade non tiñan as mesmas oportunidades que 

hoxe en día. Nese colexio ían todos os nenos e nenas da zona e Julio re-

corda que a xente metíase coa súa nai por levalo ao colexio, sendo sua 

nai todavía criticada por levar ao seu fillo, porque “tiña mal aspecto e pa-

recía parvo”.  Con 12 anos, na Casa do Mar comezaron a darlle clases 

particulares e foi esa profesora quen axudou a tramitar a documentación 

necesaria para que Julio fose a un colexio ordinario. 

Comezou nun colexio público de Marín, directamente en 4º EXB. As per-

soas  con discapacidade era moi difícil que foran a un colexio. A mestra 

tratou que Julio fose para un centro de educación especial pero grazas ao 

apoio do director e a súa nai, puido continuar alí.  

Tivo que acabar os seus estudos primarios nun centro onde o seu mestre 

daba clases porque o colexio non era accesible en todas as aulas. 

Finalmente sacou o Graduado escolar e o título de FP Básica de auxiliar 

de administración, tendo que abandonar a carreira de informática por ser 

“imprescindible” que escribise a man. 

Julio comeza a súa andaina co tecido asociativo da cidade na Cruz 

Vermella e hoxe en día segue colaborando con ambas entidades e asis-

tindo diariamente ao centro de día de Amencer en Pontevedra. 

Julio é unha mostra das dificultades que tivo que soportar unha persoa 

con discapacidade para poder ter unha vida o máis “normalizada” posible 

e a importancia do esforzo persoal e a necesaria implicación da familia 

para que se poidan alcanzar hitos importantes na propia historia de vida. 



Asociación de persoas con 

discapacidade da comarca de 

Pontevedra 

Rúa Alemaña 23, baixo. 

Monte Porreiro. 

36162. Pontevedra 

Teléfono: 986 845 250 

amizade@asociacionamizade.org 

www.asociacionamizade.org 

AMIZADE 

Non o tires ao chan; usa o contedor azul 

CARDTALK  

App moi sinxela de utilizar que permite ás 

persoas con algún tipo de  comunicación verbal a 

comunicarse dunha forma máis fácil. 

CardTalk dispón dunha gran cantidade de 

categorías con  pictogramas xa creados. 

